QARI LI TOHROG 7/L-GiAQDA IT-TIENI KTIEB
TAL-KITTIEBA TAL-MALTI TA’ L-1939

JIXRAQ LI WIEHED IKUN JAF...

Jixraq 1i wiehed ikun jaf kif tnissluu saru xi in-
nijiet gheziez li jiena ktibt, u li s-Surmast Guzeppi
Caruana libbes b'muzika mill-isbah.

Kienet is-sena 1913, fil-bidu taghha, meta dan
Guzeppi Caruana gie fuqi u qalli: Professur, nixtieqek
tiktibli xi erba’ versi biex naghmilhom bil-muzika ghal-
Kungress Ewkaristiku 1i gej.

Jiena wegibt: Mela le: bil-qalb kollha. U billi dak
il-Kungress kellu jkun internazzjonali, jiena ktibt bit-
taljan tliet strofi li, nistqarr, ma hargux kif kont nix-
tieghom jien. Urejthom lis-Sur Caruana li, xhin gra-
hom, kemmex xi ftit xofftejh. Jiena fhimtu u ghidtlu:
Guz, tehodhiex bi kbira, ghaxlili anqas ma ghogbuni
ghal fejn ridthom int: imma ghada ngiblek xi haga
ahjar. U l-ghada hadtlu dawk l-istrofi 1i jibdew 7 a-
doriam, Ostia Divina” uli l-lum bosta jafuhom bl-am-
ment—Il-aktar fil-qalba taghhom fil-malti, 1i jien ghamilt
wara—b’dawk in-noti tal-ghageb li hu u jiena qabbilna
flimkien fuq il-ghanja popolari maltija, fil-kuritur ta’
San Gwann.

L-innu tkanta mit-tfal ta’ San Gakbu u minn mi-
jiet ohrajn huma u dehlin mill-Furjana ghall-Belt wara
t-Tqarbina li" saret fil-knisja ta’ San Publju u, niftakar

sewwa, Mons. Luigi Bignami, Aré¢isqof ta’ Sirakusa,
li kien qieghed jara minn gallarija dik il-gilwa twila
bla tarf ta’ tfal bil-lbies li kien jixraq ghac¢-cirkustanza,
meta sama’ dawk in-noti donnhom ta’ qniepen tal-fidda,
dar fuqi — ghax kont ma’ genbu — u qalli b’'ghaxqa
kbira | “Cosi si canta in paradiso” — hekk ikantaw fil-
Genna.,

Waslet imbaghad is-sena 1913, it-tieni sena tal-
Gwerra 1-Kbira, u jiena kont qieghed inghaddi erbat
ijiem San Pawl-il-Bahar, mal-Patrijiet ta’ San Frangisk:
u darba, nhar ta’ Hadd, ghall-habta tal-ghaxra ta’ fil-
ghodu, fil-waqt li kont qieghed nitkellem ma’ xi hbieb
quddiem il-Knisja, resaq fuqi Mons. F. Ferris, 1i dik
il-habta kien kappillan militari, b’dagsxejn ta’ ktieb
f’idu u qalli: “Psaila, gej minn Ghajn-Tuffieha, fejn
qaddist ghas-suldati 1i kull darba jghaxxquni bil-hlew-
wa ta’ l-innijiet imqaddsa li jkantaw ma’ tul il-quddiesa;
u tefaghli f’idejja l-ktieb li kellu f’idu, biex naqra xi
wiehed jew tnejn minn dawk l-innijiet inglizi, li kul-
hadd jaf kemm huma helwin, imbaghad issokta : Kieku
inti tikteb xi ftit innijiet bil-malti li jkunu jistghu jit-
kantaw fil-knejjes taghna, jew f’xi processjonijiet, ma
tahsibx li tkun haga tajba u sabiha bosta ? Ma tidholx,
Psail, ghal din il-bi¢cca xoghol gaddisa? Alla jkun
jafhulek. ‘

Jiena wegibtu : Mons., bil-qalb kollha kont nidhol
ghal dan ix-xoghol; imma ghidli, xi jservi li jiena
nikteb l-innijiet? Min ighallimhom lit-tfal u lin-nies
biex isiru ta’ kulhadd ? Din il-haga trid tibda fl-iskejjel.

Qieghed tghid sewwa, qalli Mons. Ferris; u t-
tahdita nqatghet hawnhekk.

Izda z-zmien, li ghandu l-gwienah, ghadda jigri:
fis-sena 1921 kellna 1-Kostituzzjoni u Mons. Ferris
lahaq ministru tat-Taghlim: u ghodwa wahda jiltaqa’

mieghi f’Misrah San Gorg, il-Belt, u kif rani ghajjatli:
“Psaila !” Jiena ghidtlu: Naf x'sa tghidli. — Xinhu?
qalli.—Sa tghidli ghal dawk l-innijiet li semmejna San
Pawl-il-Bahar.— Hekk hu, wegibni; izda ma kontx nob-
sor f'mitt sena li inti zammejtha hekk tajjeb dik il-
kelma tieghi.—Kelma tajba ghall-gid, jiena nzommha
dejjem, wegibt.

Haseb nitfa u qalli: X'naghmlu, mela?

Ghidtlu : Niktiblek innu ghal filghodu u iehor
ghal filghaxija, biex jitkantaw fl-iskejjel tal-Gvern mit-
tfal kollha, il-wiehed fil-bidu u l-iehor fit-tmiem tal-
lezzjonijiet.

—Tajjeb wisq, qalli: u l-muzika min jiktibha ?

—Is-Surmast Guzeppi Caruana, dak li kiteb il-mu-
zika ta’ l-innu “ 7" adoriam, Ostia Divira” nahseb li
jaghmlilna haga helwa.

—Aghmilli pjac¢ir, mela: arah u fehmu xinhi x-
xewqa tieghi u tieghek.

Jiena rajtu u ftehimna; u hargu dawk iz-zewg in-
nijiet li ghaxxqu bin-noti taghhom lil kull min sa-
maghhom.

Raga’ sabni Mons. Ferris u qalli: Psaila, issa
nibqghu b’dawk it-tnejn biss ?

Le, wegibtu; issa niktiblek wiehed lill-Madonna
li jitkanta fix-xahar ta’ Mejju.

Mons. Ferris ferah, qawwielna qalbna, lili u lil
Caruvana, u ftit wara, fix-xahar ta’ Mejju nsama’ dak
linnu helu zokkra li 1-lum ghadu jitkanta f’hafna knej-
jes fix-xahar ta’ Marija.

U raga’ sabni Mons. Ferris u bi thissima tarrafli:
Ma niktbux xi innu iehor ?

—-Issa niktiblek wiefied lill-Qalb Imgaddsa ta’
Gesl, biex jitkanta fix-xahar ta’ Gunju.

Ferah bla tarf, Mons. Ferris, u xtaqli i 1-Qzalb

divina ta’ Gesd xxerred fuqiu fuq is- Surmast Caruana
l-barka taghha.

Tliet gimghat wara sar il-kunéert ta’ l-innu 1i I-lum
jafu kulhadd, u fix-xahar ta’ GunJu nsama’ fl-iskejjel
kollha ta’ Malta b’dawk in-noti li biss qalb safja u
mixghula bl-imhabba bhalma kienet dik ta’ Guzeppi
Caruana setghet tohloq u ssawwar.

U raga’ ltaga’ mieghi Mons. Ferris u bid-dahka
resaq fuqi, bejn sfiq u misthi, qalli : Baqaghlek xi innu?

Jiena wegibtu: “Issa wiehed lil San Pawl missier-
na, biex jitkanta fil-festi tieghu, l-aktar fil-processjoni
tan-Nawfragju flok dak il-ghajb 1i jghidulu “briju”.

Ferah u qalli jidhak : M’hawnx ghalik.

Imbaghad biex huwa n-nifsu jkollu hjiel c¢ar ta’
li kien sar, u biex l-innijiet jiehdu xejra aktar shiha
u qawwija, ried li jsir kuncert taghhom fl-iskola ta’
Sant Jiermu, u b’dagsxejn ta’ orkestra u xi hames mitt
lehen maghzula mill-iskejjel tal-Belt, tal-Furjana u tal-
Kottoniera, taht id-direzzjoni tas-Surmast Caruana, saru
l-erba’ innijiet, u jiena rajt id-dmugh niezel ma’ had-
dejn Mons. Ferris, u l-ittra ta’ hajr li baghatli, ghadha
merfugha ghandi ma’ ittri ohra 1li wasluli minghand
nies ta’ hsieb imwiezen u ta’ qalb safja.

Izda mbaghad gew zmenijiet ofira, Mons. Ferris
telaq minn Ministru u l-innu lil San Pawl baqa’ bla
miktub u ghaldagshekk anqas ma saret il-muzika tieghu;
u ftit ftit l-innijiet l-ohra li kienu dahlu sewwa u kienu
jghaxxqu mhux biss lit-tfal ta’ l-iskejjel izda lin-nies
ukoll li kienu jisimghuhom minn barra, intfew huma
wkoll, bla ma hadd jaf il-ghaliex.

Issa rgajna fi zmenijiet ohra: tghid kieku wiehed
iheggeg daqsxejn lill-kapijiet ta’ l-iskejjel nistghu nit-
tamaw li nergghu nisimghuhom ?

Dun Karm



